
Teachtaireacht ón  
gCathaoirleach
Tá áthas orm Ráiteas Straitéise 
Bhord Oideachais agus Oiliúna 
Chiarraí 2018-2022 a chur 
i láthair. Leagtar amach sa 
doiciméad seo an bealach a 
leanfaidh ár gcuid tosaíochtaí, 
seirbhísí agus clár sna cúig 
bliana romhainn.  Is é an 
straitéis deiridh an toradh atá 
ar phróiseas comhairliúcháin 
fhairsing inar chuir comhaltaí 
boird, foghlaimeoirí, mic 
léinn, bainisteoirí, baill 
foirne, tuismitheoirí, an 
lucht tionsclaíochta agus 
comhpháirtithe pobail i gContae 
Chiarraí ionchur tábhachtach ar 
fáil i dtaca lena bhfís do Bhord 
Oideachais agus Oiliúna Chiarraí.  
Taobh thiar den straitéis atá an 
fhealsúnacht agus an tuairim 
láidir gur leis an oideachas agus 
an oiliúint a chuirtear feabhas ar 
dhaoine aonair, ar phobail, ar an 
ngeilleagar agus ar an tsochaí ina 
hiomláine.  

Leagtar béim sa straitéis ar 
an ról a chomhlíonann Bord 
Oideachais agus Oiliúna Chiarraí 
san fhoghlaim ar feadh an tsaoil 
a chur chun cinn. Tá sí bunaithe 
ar na treoirphrionsabail seo: 
Meas, Caighdeán, Cuimsiú, 
Comhionannas agus Foghlaim.  

Is é aidhm na Straitéise fís 
chomhchoiteann a chur chun 
cinn ar fud na gclár, na n-ionad, 
na gcoláistí, na scoileanna agus 
na seirbhísí ar fad a bhfuil Bord 
Oideachais agus Oiliúna Chiarraí 
freagrach astu chun a chinntiú go 
nglacfar cur chuige comhtháite 
fónta i leith oideachas agus 
oiliúint a sholáthar.

Leagtar Naoi Sprioc Straitéiseacha 
amach go soiléir sa Ráiteas 
Straitéise seo: 1) Cláir atá 
Aitheanta agus ar Cháilíocht 
Dhearbhaithe ar Leibhéal 
Náisiúnta agus Idirnáisiúnta; 
2) Teagasc agus Foghlaim ar 
Ardchaighdeán; 3) Freagairtí 
Nuálacha Oideachais agus 
Oiliúna; 4) Rochtain agus Dul 
Chun Cinn; 5) Comhpháirtíochtaí 
Táirgiúla a Fhorbairt; 6) 
Rannpháirtíocht Geallsealbhóirí; 
7) Éifeachtacht agus Cuntasacht i 
Rialachas agus i gCeannaireacht; 
8) Margaíocht, Brandáil agus 
Cumarsáid; 9) An Timpeallacht 
Oibre agus Foghlama a Fheabhsú.

I gcás gach sprice straitéisí ar 
leith, sainaithnítear sa straitéis 
na nithe a bhrúfaidh chun cinn í 
agus na nithe a dhéanfaidh Bord 
Oideachais agus Oiliúnaí Chiarraí 

chun í a chur chun feidhme 
go rathúil.  Anuas air sin, 
sonraítear sa straitéis na torthaí 
geilleagracha agus sóisialta ar 
ina leith a theastaíonn tiomantas 
agus comhar i measc na 
bhfoghlaimeoirí, na mball foirne, 
na mbainisteoirí agus na ngrúpaí 
comhpháirtíochta go léir de chuid 
Bhord Oideachais agus Oiliúna 
Chiarraí.

Mar Chathaoirleach ar Bhord 
Oideachais agus Oiliúna 
Chiarraí, ba mhaith liom 
buíochas a ghabháil leis an 
bPríomhfheidhmeannach, leis 
na Stiúrthóirí agus le gach 
duine a ghlac páirt i bhforbairt 
na Straitéise seo.  Táim ag súil 
le hobair i gcomhar leis na 
geallsealbhóirí go léir ar mhaithe 
leis na naoi sprioc straitéiseacha 
a bhaint amach sna blianta 
romhainn.

“Education is the most powerful 
weapon which you can use to change 

the world”.
Nelson Mandela

An Comh. Jim Finucane
An Cathaoirleach

Brollach ón   
bPríomhfheidhmeannach
Bunaíodh Bord Oideachais agus Oiliúna Chiarraí 
an 1 Iúil 2013 tar éis athstruchtúrú na gCoistí 
Gairmoideachais. Leagtar feidhmeanna an 
Bhoird Oideachais agus Oiliúna amach san 
Acht um Boird Oideachais agus Oiliúna, 2013.  
De bhreis ar réimsí nua freagrachta amhail 
oiliúint a chomhtháthú isteach san earnáil, 
rud ar a dtugtar an reachtaíocht chumasúcháin 
go minic, leagtar amach san Acht an creat le 
haghaidh fhorbairt na hearnála sna blianta atá 
le teacht.

Ó mhí Iúil 2013 i leith, tá na comhaltaí agus na 
baill foirne de Bhord Oideachais agus Oiliúna 
Chiarraí ag obair go dícheallach, ag glacadh leis 
an bpróiseas athruithe agus ag leabú thionchar 
an phróisis.  Is amhlaidh, tríd is tríd, gur 
dea-chur síos ar obair Bhord Oideachais agus 
Oiliúna Chiarraí le cúig bliana anuas atá sna 
trí théarma seo a leanas:  Aistriú, Trasdul agus 
Bunathrú chun Feabhais. 

Bhí céim an aistrithe ar siúl sa tréimhse 
2012/13, de réir mar a rinneamar ullmhúcháin 
le haghaidh bhunú an struchtúir nua agus 
comhtháthú feidhmeanna nua, amhail an 
fheidhm oiliúna ó SOLAS.  Idir an bhliain 2014 
agus an bhliain 2017, bhíomar i mbun trasdula 

chuig an ról nua. Leabaíomar na struchtúir, 
feidhmeanna agus freagrachtaí nua agus, ag 
an am céanna, dhíríomar ar riachtanais an 
mhic léinn agus an fhoghlaimeora mar chuid 
dhílis dár gcuid oibre pleanála, forbartha agus 
soláthair. 

Tús chéim an bhunathraithe chun feabhais ba 
ea forbairt Ráiteas Straitéise Bhord Oideachais 
agus Oiliúna Chiarraí sa bhliain 2017.  Ba 
é an toradh a bhí uirthi gur tugadh deis 
don eagraíocht ar fad, do gheallsealbhóirí 
inmheánacha agus do chomhpháirtithe 
seachtracha a machnamh a dhéanamh ar an 
bpróiseas athruithe agus an bealach chun cinn 
don eagraíocht sna cúig bliana atá le teacht a 
leagan amach ar bhealach an-straitéiseach. 

Agus an Ráiteas Straitéise seo á fhorbairt, ba é 
an aidhm a bhí leis an modheolaíocht a leanadh 
ná a chinntiú go mbeadh comhairliúchán 
fairsing ar bun lenár gcomhaltaí boird, le 
tuismitheoirí, le baill foirne, le mic léinn, 
le foghlaimeoirí agus le comhpháirtithe 
seachtracha.  Bhí sé mar aidhm againn straitéis 
a fhorbairt lena gcuimsítear ar fhíorbhealach 
na spriocanna straitéiseacha d’fhorbairt na 
heagraíochta sna cúig bliana atá le teacht, 

rud lena gcinnteofar gur le gach 
duine an Ráiteas Straitéise.

Tá seirbhísí oideachais agus 
oiliúna na heagraíochta eagraithe 
ina dtrí cholún:

• Scoileanna, an tÓgra agus an 
Ceol

• Breisoideachas agus Oiliúint

• Tacaíocht agus Forbairt 
Eagraíochta

Déanfaidh gach ceann de na trí 
cholún forbairt ar phlean cur 
chun feidhme le haghaidh na 
spriocanna straitéiseacha, lena 
n-áirítear tuarascáil bhliantúil 
ar dhul chun cinn ar chur chun 
feidhme na straitéise.  

Mar Phríomhfheidhmeannach 
ar an eagraíocht, táim cinnte 
de go bhfuil na spriocanna 
straitéiseacha a leagtar amach sa 
Ráiteas Straitéise bunaithe ar ár 

mbunluachanna, is iad sin, Meas, 
Foghlaim, Caighdeán, Cuimsiú 
agus Comhionannas. Táim 
cinnte de freisin go socraítear 
leo bealach straitéiseach soiléir 
le haghaidh fhorbairt na 
heagraíochta go dtí an bhliain 
2022.  Táim ag súil le dul i 
mbun oibre leis na comhaltaí 
boird, leis na stiúrthóirí, leis 
an bhfoireann, lenár gcuid mac 
léinn agus foghlaimeoirí agus 
lenár gcomhpháirtithe go léir 
ar mhaithe le dul chun cinn a 
dhéanamh ar chur chun feidhme 
na straitéise.

Mar fhocal scoir, ba mhaith liom 
buíochas a ghabháil le gach duine 
a ghlac páirt i bhforbairt an Ráitis 
Straitéise seo. Ba mhaith liom 
buíochas ar leith a ghabháil le 
Maria Brennan, an Stiúrthóir 
um Thacaíocht agus Forbairt 
Eagraíochta, a bhí i gceannas ar 
an gcúram an-tábhachtach seo 
thar ceann na heagraíochta.  Tá 
Bord Oideachais agus Oiliúna 

Chiarraí breá-ábalta a sholáthar 
seirbhíse a bhunathrú chun 
feabhais go rathúil chun freastal 
ar riachtanais reatha, nua agus 
éiritheacha sna blianta romhainn.

Colm Mc Evoy
Príomhfheidhmeannach



4

B O R D  O I D E A C H A I S  A G U S  O I L I Ú N A  C H I A R R A Í    

C U I D  3

Stiúrthóirí
Tá freagracht ar an bPríomhfheidhmeannach as bainistíocht 
feidhmiúcháin an Bhoird Oideachais agus Oiliúna agus tugann triúr 
stiúrthóirí tacaíocht dó. Is iad na stiúrthóirí sin: 
• An Stiúrthóir Scoileanna, Ógra agus Ceoil
• An Stiúrthóir Breisoideachais agus Oiliúna
• An Stiúrthóir um Thacaíocht agus Forbairt Eagraíochta

Léirítear i róil an triúir Stiúrthóirí na trí cholún de sholáthar seirbhíse 
laistigh den Bhord Oideachais agus Oiliúna. Tugtar údarás foirmiúil  
do gach Stiúrthóir agus é/í ag comhlíonadh a róil, de réir alt 16  
den Acht um Boird Oideachais agus Oiliúna, 2013.

 

An  
Príomhfheidhmeannach

Colm McEvoy

An Stiúrthóir 
Breisoideachais  

agus Oiliúna

    Owen O’Donnell

An Stiúrthóir  
Scoileanna, Ógra 

agus Ceoil

       Ann O’Dwyer

Iar-bhunscoileanna,  
Teagmháil Baile is Scoile,  

Obair don Ógra,  
Riachtanais Speisialta Oideachais,  

Cur i gCrích Scoileanna Áitiúla,  
an tOideachas Ceoil, an Oifig Gaeilge, 

Scoileanna Náisiúnta Pobail  

Soláthar Oideachais Aosach,  
an Iar-Ardteistiméireacht,  

Seirbhísí Oiliúna, Oideachas agus 
Oiliúint Allamuigh agus Comhshaoil

An Stiúrthóir  
um Thacaíocht  
agus Forbairt  
Eagraíochta

    Maria Brennan

Airgeadas, Seirbhísí Corparáideacha 
agus Forbairt Caipitil, Seirbhísí 
Breisoideachais agus Oiliúna, 

Acmhainní Daonna, Teicneolaíocht 
Faisnéise agus Cumarsáide

Achoimre  
Feidhmiúcháin
Comhthéacs
Comhlíonann na Boird Oideachais agus Oiliúna ról ollmhór i réimse 
an oideachais agus na hoiliúna, ar réimse é a bhíonn ag athrú go 
mear.  Soláthraíonn siad soláthar oideachais agus oiliúna atá ar 
ardchaighdeán, freagrúil ar leibhéal áitiúil, cuimsitheach agus 
nuálach. Chomh maith leis sin, oibríonn siad laistigh de chomhthéacs 
casta náisiúnta agus idirnáisiúnta.

Straitéis Bhord Oideachais agus Oiliúna Chiarraí 2018-2022
Ceanglaítear le halt 27 den Acht um Boird Oideachais agus Oiliúna, 
2013, go ndéanann Bord Oideachais agus Oiliúna Chiarraí ráiteas 
straitéise 5 bliana a ullmhú agus a chur faoi bhráid an Bhoird.  Ní 
mór cuspóirí an Bhoird, tosaíochtaí na gcuspóirí sonraithe agus na 
straitéisí le haghaidh na cuspóirí sin a bhaint amach a shonrú sa 
Ráiteas Straitéise.   

Misean Bhord Oideachais agus Oiliúna Chiarraí
Sochaí foghlama ar feadh an tsaoil i gCiarraí a chruthú agus forbairt 
na sochaí sin a chur chun cinn chun go mbeidh rochtain ag gach duine 
a chónaíonn ann ar an oideachas agus ar an oiliúint a theastaíonn 
chun go mbeidh siad in ann lán a gcumais a bhaint amach agus 
chun freastal ar a riachtanais phearsanta, shóisialta, chultúrtha, 
eacnamaíocha agus shibhialta.

Luachanna
Tá ár mbunluachanna dírithe ar a chinntiú go mbíonn an ceart ag gach 
duine chun rochtain a fháil ar dheiseanna oideachais agus oiliúna chun 
go mbeidh siad in ann lán a gcumais a bhaint amach.  Is iad Meas, 
Caighdeán, Cuimsiú, Comhionannas agus Foghlaim na luachanna sin.

An Próiseas Comhairliúcháin
Cuireadh an Ráiteas Straitéise seo le chéile tar éis tabhairt faoi 
phróiseas comhairliúcháin fhairsing le raon leathan geallsealbhóirí 
inmheánacha agus seachtracha, lenar áiríodh mic léinn, foghlaimeoirí, 
comhaltaí boird, baill foirne, fostóirí, an lucht tionsclaíochta, 
comhlachtaí reachtúla ábhartha, grúpaí áitiúla agus grúpaí pobail.

Spriocanna Straitéiseacha  
S P R I O C  1 :  
C L Á I R  A T Á  A I T H E A N T A  A G U S  A R  C H Á I L Í O C H T 
D H E A R B H A I T H E  A R  L E I B H É A L  N Á I S I Ú N T A  A G U S 
I D I R N Á I S I Ú N T A

Díriú:  Cláir oideachais agus oiliúna a dhearadh 
agus a sholáthar atá deimhnithe, aitheanta agus ar 
cháilíocht dhearbhaithe ar leibhéal náisiúnta agus 
idirnáisiúnta.

S P R I O C  2 :   
T E A G A S C  A G U S  F O G H L A I M  A R  A R D C H A I G H D E Á N

Díriú:  Feabhas leanúnach a chur ar ár n-acmhainn 
teagaisc agus foghlama agus cultúr feabhsaithe 
leanúnaigh agus foghlama eagraíochta a chur chun 
cinn chun go mbeidh muinín ag gach geallsealbhóir 
as cáilíocht agus ábharthacht ár gcuid clár agus 
cúrsaí.

S P R I O C  3 :   
F R E A G A I R T Í  N U Á L A C H A  O I D E A C H A I S  A G U S 
O I L I Ú N A

Díriú:  Réitigh agus freagairtí atá nuálach agus 
cruthaitheach a fhorbairt chun freastal ar na 
riachtanais foghlama agus forbairte a bhíonn ag 
daoine óga agus aosaigh i sochaí a bhíonn ag athrú.

S P R I O C  4 :   R O C H T A I N  A G U S  D U L  C H U N  C I N N

Díriú:  Tacú le mic léinn agus le foghlaimeoirí rochtain 
a fháil ar dheiseanna oideachais agus oiliúna agus 
páirt leanúnach a ghlacadh iontu agus tacú leo 
dul chun cinn a dhéanamh ó thaobh oideachais, 
fostaíochta agus/nó forbairt phearsanta de.

S P R I O C  5 :   
C O M H P H Á I R T Í O C H T A Í  T Á I R G I Ú L A  A  F H O R B A I R T

Díriú:  Forbairt a dhéanamh ar chomhpháirtíochtaí 
nua agus feabhas a chur ar chomhpháirtíochtaí atá 
ann cheana le comhlachtaí ábhartha ar leibhéal 
áitiúil, pobail, náisiúnta agus idirnáisiúnta chun an 
leas is mó a bhaint as ár gcumas chun freastal ar 
riachtanais oideachais, oiliúna agus oibre don aos 
óg i gCiarraí.

S P R I O C  6 :   R A N N P H Á I R T Í O C H T  G E A L L S E A L B H Ó I R Í

Díriú:  Cumarsáid a dhéanamh le foghlaimeoirí, le 
baill foirne, le fostóirí, le comhpháirtithe, leis an 
bpobal agus le gníomhaireachtaí agus soláthraithe 
eile oideachais chun feabhas a chur ar cháilíocht, 
díriú agus ábharthacht ár seirbhísí.

S P R I O C  7 :   É I F E A C H T A C H T  A G U S  C U N T A S A C H T  I 
R I A L A C H A S  A G U S  I  g C E A N N A I R E A C H T

Díriú:  A chinntiú go bhfaigheann ár spriocanna 
straitéiseacha tacaíocht éifeachtach ónár bpróisis 
bhainistíochta agus riaracháin chun a áirithiú 
go gcomhlíonfar na caighdeáin is airde ó thaobh 
cuntasachta, comhlíonta agus trédhearcachta de.G \

S P R I O C  8 :   
M A R G A Í O C H T ,  B R A N D Á I L  A G U S  C U M A R S Á I D

Díriú:  Ár seirbhísí a mhargú, ár mbranda a fhorbairt 
agus cumarsáid a dhéanamh lenár ngeallsealbhóirí 
go léir ar bhealach éifeachtach.

S P R I O C  9 :  A N  T I M P E A L L A C H T  O I B R E  A G U S 
F O G H L A M A  A  F H E A B H S Ú

Díriú:  Na deiseanna oiliúna agus forbartha 
agus na háiseanna atá ar fáil do bhaill foirne a 
fhorbairt agus a bhreisiú chun feabhas a chur ar an 
timpeallacht ina n-oibríonn baill foirne agus ina 
bhfoghlaimíonn foghlaimeoirí.

An Obair Leanúnach Pleanála, Faireacháin 
agus Meastóireachta 
I gcás gach ceann de na spriocanna straitéiseacha, 
forbrófar táscairí feidhmíochta intomhaiste, idir 
tháscairí cainníochtúla agus tháscairí cáilíochtúla, 
agus cuirfear ar comhréim leis na trí cholún seo a 
leanas iad: 
i. Scoileanna, an tÓgra agus an Ceol,
ii. Breisoideachas agus Oiliúint, agus 
iii. Tacaíocht agus Forbairt Eagraíochta. 

Athbhreithneofar na táscairí sin ar bhonn 
leanúnach freisin.  

A bhuí leis an bpróiseas sin, cabhrófar le Bord 
Oideachais agus Oiliúna Chiarraí dul chun cinn i 
dtreo chomhlíonadh an Ráitis Straitéise a shainiú 
agus a thomhas agus faireachán a dhéanamh air sna 
trí cholún go léir.

An Comhthéacs
Náisiúnta agus 
Eorpach
An Comhthéacs Náisiúnta
I gcomhthéacs náisiúnta, tá Boird Oideachais agus Oiliúna ina gcuid 
dhílis de bhaint amach an bheartais Rialtais a bhaineann le fostaíocht, 
le hoideachas agus le hoiliúint.  Sa Straitéis Náisiúnta Scileanna 2025 
a d’fhoilsigh an Rialtas le déanaí, tugtar breac-chuntas ar roinnt 
dúshláin shuntasacha nach mór do Bhoird Oideachais agus Oiliúna 
déileáil leo.  Moltar sa straitéis go háirithe go leagfaí gach soláthraí 
oideachais agus oiliúna béim níos láidre ar dheiseanna forbartha 
scileanna a chur ar fáil atá ábhartha do riachtanais na bhfoghlaimeoirí, 
na sochaí agus an gheilleagair.  Tugtar sainordú do Bhoird Oideachais 
agus Oiliúna cláir nua a fhorbairt, lena n-áirítear iad sin a bhaineann 
leis na nithe seo a leanas: printíseachtaí agus cláir oiliúna nua; 
rannpháirteachas níos doimhne le fostóirí; rannpháirteachas 
níos doimhne le foghlaimeoirí agus díriú méadaithe ar chuimsiú 
gníomhach; feabhsú agus meastóireacht a dhéanamh ar theagasc 
agus foghlaim; agus úsáid éifeachtach a bhaint as an teicneolaíocht 
chun méadú a dhéanamh ar a inrochtana agus ar a tharraingtí atá an 
soláthar oideachasúil.  Tá roinnt tionscnaimh shonracha ar áireamh sa 
mhór-shainchúram sin. Leagtar amach iad thíos:

• An t-oideachas agus an oiliúint a úsáid chun aghaidh a thabhairt ar 
an dífhostaíocht, chun cláir scileanna spriocdhírithe a chur ar fáil 
do chuardaitheoirí poist agus chun athoiliúint agus breisoiliúint a 
chur ar fáil do dhaoine chun go mbeidh siad in ann leas a bhaint as 
deiseanna nua fostaíochta.

• Na tosaíochtaí náisiúnta atá sa Phlean Gníomhaíochta do Phoist, 
i mBealaí chun na hOibre agus sa mhór-athchóiriú beartais san 
oideachas agus san oiliúint a fheidhmiú i gcomhar lena chéile.

• Freagairt do riachtanais daoine dífhostaithe, go háirithe daoine atá 
dífhostaithe go fadtéarmach agus daoine óga atá dífhostaithe.

Déantar díospóireacht shuntasach ar scileanna 
freisin. Dírítear iontu ar na róil a bhíonn acu mar 
acmhainn le haghaidh fás geilleagrach; mar nithe 
lena mbrúitear fás geilleagrach agus táirgiúlacht 
gheilleagrach chun cinn; mar acmhainn le haghaidh 
an geilleagar a dhéanamh níos cliste; mar nithe lena 
mbrúitear cuimsiú sóisialta agus soghluaisteacht 
shóisialta chun cinn; agus mar acmhainn lena 
gcosnaítear daoine ar dhífhostaíocht. Mar shampla, 
leagtar amach i bhfís an Phlean Gníomhaíochta 
don Oideachas 2015-2019 spriocanna sonracha a 
bhaineann leo seo: Eispéireas foghlama agus rath 
na bhfoghlaimeoirí a fheabhsú; Feabhas a chur 
ar dhul chun cinn na bhfoghlaimeoirí atá i mbaol 
míbhuntáiste oideachais nó na bhfoghlaimeoirí 
a bhfuil riachtanais speisialta oideachais acu; 
droichid níos láidre a thógáil idir oideachas agus 
an pobal níos leithne; agus feabhas a chur ar 
sheirbhísí tacaíochta agus ar thionscnaimh don 
ógra.  Baineann tionscnaimh bheartais agus 
díospóireachtaí eile atá ar bun ar leibhéal náisiúnta 
leis na nithe seo a leanas: Scoileanna Náisiúnta 
Pobail; cur chun feidhme na sraithe sóisearaí nua; 
ról na Gaeilge (an Scéim Teanga); an Fóram um 
Pátrúnacht agus Iolrachas san Earnáil Bunscoile; an 
ról a bhíonn ag TFC san oideachas, luach airgid agus 
athbhreithniu pholasai na claracha oige sa Roinn 
Leanai agus Gnothai Oige.  Ar leibhéal níos lú, tá 
tionscnaimh ar bun a bhaineann le struchtúir nua 
bhainistíochta do Bhoird Oideachais agus Oiliúna, 
rannpháirtíocht mhéadaithe fostóirí agus caidreamh 
níos láidre leis an lucht gnó.  Agus an Ráiteas 
Straitéise seo á ullmhú, cuireadh san áireamh na 
gníomhartha tosaíochta a leagtar amach i bPlean 
Áitiúil Eacnamaíochta agus Pobail Chiarraí 2016-
2021.

An Comhthéacs Eorpach
Tá comhaontú leathan ann go bhfuil an t-oideachas 
ina bhunriachtanas má tá an Eoraip chun forbairt 
ón taobh eacnamaíoch, sóisialta agus polaitiúil de.  
Leagtar an-bhéim ar na nithe seo: an fhoghlaim ar 
feadh an tsaoil a chur chun cinn; an Creat Eorpach 
um Cháilíocht san Oideachas a chur chun feidhme; 
agus scileanna agus inniúlachtaí trasnacha a 
fhorbairt.  Ar gach leibhéal san Eoraip, bíonn an 
lucht déanta beartas, múinteoirí agus ceannairí 

agus bainisteoirí oideachais ag díriú ar cháilíocht 
agus acmhainn an oideachais agus na hoiliúna a 
fheabhsú.  Leagtar béim ar na tosaíochtaí beartais 
sin i roinnt tuarascálacha difriúla, lena n-áirítear 
Eoraip 2020, an Óige ag Gluaiseacht, Scileanna 
Nua do Phoist Nua, agus I dTreo Téarnaimh a 
bheidh Saibhir ó Thaobh Post de.  Leagtar béim 
sna tuarascálacha sin go léir ar an bhfoghlaim ar 
feadh an tsaoil agus ar infheistíocht i scileanna.  
Má táimid chun margadh inbhuanaithe fórsa 
saothair a fhorbairt, beidh sé riachtanach idirphlé 
sóisialta earnála a choinneáil ar bun san Eoraip.  
Chomh maith leis sin, is ann do mhórthionscnaimh 
bheartais AE a bhaineann le heasnaimh scileanna 
san fhórsa saothair, sochaithe atá ag dul in aois, 
sochaithe ilchultúrtha, forbairtí teicneolaíochta agus 
iomaíocht dhomhanda.  Ina theannta sin, bítear ag 
déanamh díospóireacht go fóill ar an bhfoghlaim ar 
feadh an tsaoil agus ar an tsoghluaisteacht.

Deiseanna agus Dúshláin do Bhoird 
Oideachais agus Oiliúna
Is faoi roinnt réimsí difriúla a thagann na 
príomhdhúshláin do Bhoird Oideachais agus Oiliúna 
sa chomhthéacs náisiúnta agus Eorpach thuas: 
• Athrú agus athchóiriú struchtúrtha ar 

mhórscála, lena n-áirítear fothú acmhainní 
agus bainistíocht athruithe.

• Comhpháirtíochtaí agus caidreamh comhair a 
chothú le geallsealbhóirí tábhachtacha.

• Bunscoileanna agus iar-bhunscoileanna il-
sainchreidmheacha stáit.

• Cineálacha nua printíseachtaí a fhorbairt.
• Nuálaíocht maidir le cúrsaí oiliúna agus cláir 

oiliúna a bhaineann leis an obair.
• Freagairt ar bhealach réamhghníomhach 

cruthaitheach don athbhreithniú ar an Iar-
Ardteistiméireacht.

• An leas is mó a bhaint as acmhainní airgeadais, 
daonna agus teicneolaíochta.

• Freagairt d’athruithe sa gheilleagar áitiúil 
agus sa gheilleagar náisiúnta, e.g. bogadh i 
dtreo lánfhostaíochta, forbairt tuaithe agus 
déimeagrafaic a bhíonn ag athrú, i measc nithe 
eile.

• Athchóiriú na Sraithe Sóisearaí agus athchóiriú 
an Churaclaim d’Iar-bhunscoileanna.

C U I D  6

An Próiseas  
Comhairliúcháin
Áiríodh le forbairt an Ráitis Straitéise próiseas comhairliúcháin 
fhairsing le raon leathan geallsealbhóirí inmheánacha agus 
seachtracha.  Beachtaíodh ábhar an phlean straitéisigh tuilleadh 
trí phróiseas comhairliúcháin phoiblí le fostóirí, leis an lucht 
tionsclaíochta, le comhlachtaí reachtúla ábhartha, le grúpaí áitiúla 
agus le grúpaí pobail.

Áiríodh iad seo leis na geallsealbhóirí:
• Comhlachtaí atá ionadaíoch don lucht tionsclaíochta, d’fhostaithe 

agus d’fhostóirí
• Ceardchumainn Ábhartha
• An Roinn Oideachais agus Scileanna
• SOLAS - An tÚdarás Breisoideachais agus Oiliúna
• Institiúid Teicneolaíochta Thrá Lí 
• An Roinn Coimirce Sóisialaí
• INTREO
• Seirbhís Óige Dheoise Chiarraí
• Seirbhísí do Dhaoine faoi Mhíchumas
• Fóram Réigiúnach Scileanna an Iardheiscirt
• Coistí Forbartha Pobail Áitiúil
• Forbairt Chiarraí Thuaidh, Thoir agus Thiar (NEWKD)
• Comhpháirtíocht Forbartha Chiarraí Theas
• An Oifig Fiontar Áitiúil
• Comhairle Contae Chiarraí

Áiríodh iad seo leis na geallsealbhóirí 
inmheánacha:
• Fóram na dTuismitheoirí
• Bord Bhord Oideachais agus Oiliúna Chiarraí
• Mic Léinn agus Foghlaimeoirí
• Boird Bhainistíochta Scoile
• Príomhoidí agus Leas-Phríomhoidí Scoile
• Bainisteoirí Ionaid
• Cinn Roinne 
• Bainisteoirí Cláir
• Príomhoifigigh agus Stiúrthóirí
• An Fhoireann Ardbhainistíochta
• An Fhoireann Bainistíochta Breisoideachais agus 

Oiliúna
• Baill Foirne

Modheolaíocht
Reáchtáladh sraith ceardlann comhairliúcháin 
le geallsealbhóirí inmheánacha.  Pléadh sna 
ceardlanna sin raon leathan saincheisteanna 
a bhaineann leo seo: oideachas agus oiliúint i 
gCiarraí; comhthéacs inmheánach agus seachtrach 
Bhord Oideachais agus Oiliúna Chiarraí; agus fís, 
misean, cuspóirí agus straitéisí Bhord Oideachais 
agus Oiliúna Chiarraí sa todhchaí.  Iarradh go 
háirithe ar rannpháirtithe sna ceardlanna a bhfís a 
thabhairt ar an gcuma a bheadh ar Bhord Oideachais 
agus Oiliúna Chiarraí i gceann cúig bliana.

Ina theannta sin, scaipeadh an dréacht-Ráiteas 
Straitéise ar na geallsealbhóirí seachtracha a 
liostaítear le haghaidh comhairliúchán seachtrach.  
B’fhíorúsáideach a bhí an t-aiseolas a fuarthas sa 
phróiseas agus cuireadh fearadh na fáilte roimhe. 
Chomh maith leis sin, bhíothas in ann é a úsáid 
chun an Ráiteas Straitéise deiridh a bheachtú.



12

B O R D  O I D E A C H A I S  A G U S  O I L I Ú N A  C H I A R R A Í    

C U I D  7

Próifíl Bhord  
Oideachais agus 
Oiliúna Chiarraí
Ár Misean
Sochaí foghlama ar feadh an tsaoil i gCiarraí a chruthú agus forbairt 
na sochaí sin a chur chun cinn chun go mbeidh rochtain ag gach duine 
a chónaíonn ann ar an oideachas agus ar an oiliúint a theastaíonn 
chun go mbeidh siad in ann lán a gcumais a bhaint amach agus 
chun freastal ar a riachtanais phearsanta, shóisialta, chultúrtha, 
eacnamaíocha agus shibhialta.

Ár bhFís
• Leanúint le hobair i gcomhar lenár ngeallsealbhóirí chun seirbhísí 

oideachais agus oiliúna don oige atá cuimsitheach, gairmiúil agus 
ar ardchaighdeán a chur ar fáil i gCiarraí.

• Cláir oideachais agus oiliúna a sholáthar lena gcuirtear ar fáil 
d’fhoghlaimeoirí agus do mhic léinn cáilíochtaí atá ar cháilíocht 
dhearbhaithe mar aon le bealaí chun cinn chuig ardchláir 
oideachais agus oiliúna agus chuig deiseanna fostaíochta.

• Bheith aitheanta mar phríomhsholáthraí clár agus cúrsaí oideachais 
i gContae Chiarraí.

• Seirbhísí oideachais agus oiliúna ar ardchaighdeán a chur 
ar fáil trínár gcuid bunscoileanna, iar-bhunscoileanna, cláir 
Iar-Ardteistiméireachta agus ionaid bhreisoideachais agus oiliúna.

• A bheith inár 
n-eagraíocht dhea-
bhainistithe, éifeachtúil 
agus lánchuntasach atá freagrúil, eiticiúil agus 
comhlíontach agus a ndéantar rialachas agus 
bainistíocht éifeachtúil uirthi.

• Obair i gcomhar le gníomhaireachtaí eile 
oideachais agus oiliúna agus le comhlachtaí 
forbartha pobail chun freastal ar na riachtanais 
phearsanta, shóisialta, chultúrtha, eacnamaíocha 
agus shibhialta a bhíonn ag daltaí, ag mic léinn 
agus ag foghlaimeoirí.

• Dul i gcomhpháirt le fostóirí chun freagairt do 
na riachtanais scileanna i ngeilleagar a bhíonn 
ag athrú go mear.

Ár Luachanna  
Tá ár mbunluachanna dírithe ar a chinntiú go 
mbíonn an ceart ag gach duine chun rochtain a 
fháil ar dheiseanna oideachais agus oiliúna chun go 
mbeidh siad in ann lán a gcumais a bhaint amach.  
Déanfaimid na luachanna sin a chur chun feidhme 
go gníomhach trínár gcuid gníomhartha agus 
iompraíochtaí.

Luach Meas Caighdeán Cuimsiú Comhionannas Foghlaim

Cad is ciall leis:

Glacaimid cur chuige 
measúil cuimsitheach i leith 
ár gcuid daltaí, mac léinn, 
foghlaimeoirí agus ball 
foirne.

Bímid tiomanta do 
cháilíocht i ngach a 
ndéanaimid.  Tugaimid 
tús áite do riachtanais ár 
bhfoghlaimeoirí.  Bímid 
dírithe ar fheabhas 
leanúnach a chur ar ár gcuid 
seirbhísí agus clár.

Bíonn ár gcuid seirbhísí 
ar fáil, oscailte agus 
inrochtana do gach duine 
a fhéadann leas a bhaint 
astu.

Is eagraíocht 
chomhdheiseanna sinn agus 
cloímid leis an gceart chun 
caitheamh cothrom a bhíonn 
ag gach duine a bhaineann 
leas as ár seirbhísí agus ag 
ár mbaill foirne féin.

Dírímid ar dheiseanna foghlama 
agus forbartha a chur ar fáil 
chun cur ar chumas daoine 
lán a gcumais a bhaint amach 
agus dul chun cinn a dhéanamh 
ó thaobh oideachais, oiliúna, 
fostaíochta agus forbairt 
phearsanta de. 

Táimid ag súil go 
ndéanfaidh ár mbaill 
foirne na nithe seo a 
leanas:

Tacaíocht a thabhairt do 
chomhghleacaithe agus 
caitheamh go maith le 
daoine.

Tacaíocht a thabhairt do 
dhaoine óna dteastaíonn í 
agus bheith soirbh.

Déileáil go pras le fadhbanna 
agus cabhrú le réitigh a 
aimsiú.  

 

Seirbhís ar ardchaighdeán a 
sholáthar.

Freagairt ar bhealach 
dearfach do smaointe agus 
deiseanna nuálaíochta a 
iarraidh.

An t-athrú a bhrú chun 
cinn, bheith solúbtha agus 
féachaint le feabhas a bhaint 
amach.

Réitigh ar fhadhbanna a 
aimsiú agus smaointe nua a 
lorg.

Tacú le gach dalta, mac 
léinn agus foghlaimeoir lán 
a gcumais a bhaint amach.

Bheith ionraic, comhbhá 
a thaispeáint agus bheith 
suáilceach, mothálach agus 
tuisceanach.

Bheith solúbtha agus 
cabhair speisialta a chur ar 
fáil nuair is gá. 

Éagsúlacht smaointe a 
spreagadh.

Éagsúlacht a spreagadh 
go gníomhach sa dóigh 
a ndéantar seirbhísí a 
sholáthar agus a chur chun 
feidhme.

Caitheamh go maith agus go 
cothrom le daoine.

Critéir oibiachtúla a úsáid 
chun cinntí a dhéanamh.

An iarracht sa bhreis a 
dhéanamh chun tús áite a 
thabhairt d’fhoghlaimeoirí.

Obair i gcomhar le foghlaimeoirí 
chun a riachtanais a thuiscint.

Aiseolas a iarraidh agus 
éisteacht le moltaí trí 
fhéinmheastóireacht.

Bheith lántiomanta d’fhoghlaim 
ó fhéinmheastóireacht agus 
ón teoiric agus taighde 
oideachasúil.   

Na nithe a dhéanfaidh 
Bord Oideachais agus 
Oiliúna Chiarraí:

Dul i ndáil chomhairle 
leis an bhfoireann 
agus le foghlaimeoirí 
trí athbhreithniú agus 
féinmheastóireacht a 
dhéanamh. 

An fhoireann a choinneáil ar 
an eolas faoi fhorbairtí áitiúla 
agus náisiúnta.

Rochtain a thabhairt do gach 
ball foirne ar thacaíocht 
phearsanta aonair tríd an 
gClár Cúnaimh i gComhair 
Fostaithe.

Aonad um Dhearbhú 
Cáilíochta agus Forbairt 
Curaclaim (Breisoideachas 
agus Oiliúint) a chur ar 
bun i mBord Oideachais 
agus Oiliúna Chiarraí chun 
cáilíocht a choinneáil ar bun 
ar fud gach cláir. 

Iniúchadh a dhéanamh 
ar aiseolas a fhaightear 
ó Chigireacht na Roinne 
Oideachais agus Scileanna i 
dtaca leis an tionscnamh Ag 
Breathnú ar an Scoil Againne 
agus le cigireachtaí scoile 
chun caighdeáin cháilíochta 
a shocrú agus a fheabhsú i 
scoileanna.  

Tacaíocht a thabhairt 
do bhealaí chun cinn do 
dhaltaí/do mhic léinn atá 
ag dul i ngleic le bacainní 
de dheasca míbhuntáiste 
sóisialta nó eacnamaíoch, 
iargúltacht tuaithe nó 
míchumais, agus faireachán 
a dhéanamh ar na bealaí 
sin.

Obair go straitéiseach le 
gníomhaireachtaí ábhartha 
chun bealaí chun cinn a 
éascú.  

Caitheamh ar bhealach 
cothrom cothromasach leis 
na baill foirne, na daltaí, 
na mic léinn agus na 
foghlaimeoirí go léir. 

An comhionannas a chur 
san áireamh i ngach plean 
de chuid na heagraíochta.

Forbairt Ghairmiúil Leanúnach 
bhliantúil ábhartha a chur 
ar fáil, agus páirt a ghlacadh 
inti, chun feabhas leanúnach a 
chinntiú.

Deiseanna a thabhairt don lucht 
ardbhainistíochta tabhairt faoi 
chleachtas athmhachnamhach 
leanúnach agus faoi Fhorbairt 
Ghairmiúil Leanúnach.

Tacaíocht agus spreagadh 
a thabhairt do chultúr 
féinmheastóireachta, cleachtais 
athmhachnamhaigh agus 
foghlama ón dea-chleachtas sa 
teoiric oideachais agus oiliúna.  

Luach Meas Caighdeán Cuimsiú Comhionannas Foghlaim

Cad is ciall leis:

Glacaimid cur chuige 
measúil cuimsitheach i leith 
ár gcuid daltaí, mac léinn, 
foghlaimeoirí agus ball 
foirne.

Bímid tiomanta do 
cháilíocht i ngach a 
ndéanaimid.  Tugaimid 
tús áite do riachtanais ár 
bhfoghlaimeoirí.  Bímid 
dírithe ar fheabhas 
leanúnach a chur ar ár gcuid 
seirbhísí agus clár.

Bíonn ár gcuid seirbhísí 
ar fáil, oscailte agus 
inrochtana do gach duine 
a fhéadann leas a bhaint 
astu.

Is eagraíocht 
chomhdheiseanna sinn agus 
cloímid leis an gceart chun 
caitheamh cothrom a bhíonn 
ag gach duine a bhaineann 
leas as ár seirbhísí agus ag 
ár mbaill foirne féin.

Dírímid ar dheiseanna foghlama 
agus forbartha a chur ar fáil 
chun cur ar chumas daoine 
lán a gcumais a bhaint amach 
agus dul chun cinn a dhéanamh 
ó thaobh oideachais, oiliúna, 
fostaíochta agus forbairt 
phearsanta de. 

Táimid ag súil go 
ndéanfaidh ár mbaill 
foirne na nithe seo a 
leanas:

Tacaíocht a thabhairt do 
chomhghleacaithe agus 
caitheamh go maith le 
daoine.

Tacaíocht a thabhairt do 
dhaoine óna dteastaíonn í 
agus bheith soirbh.

Déileáil go pras le fadhbanna 
agus cabhrú le réitigh a 
aimsiú.  

 

Seirbhís ar ardchaighdeán a 
sholáthar.

Freagairt ar bhealach 
dearfach do smaointe agus 
deiseanna nuálaíochta a 
iarraidh.

An t-athrú a bhrú chun 
cinn, bheith solúbtha agus 
féachaint le feabhas a bhaint 
amach.

Réitigh ar fhadhbanna a 
aimsiú agus smaointe nua a 
lorg.

Tacú le gach dalta, mac 
léinn agus foghlaimeoir lán 
a gcumais a bhaint amach.

Bheith ionraic, comhbhá 
a thaispeáint agus bheith 
suáilceach, mothálach agus 
tuisceanach.

Bheith solúbtha agus 
cabhair speisialta a chur ar 
fáil nuair is gá. 

Éagsúlacht smaointe a 
spreagadh.

Éagsúlacht a spreagadh 
go gníomhach sa dóigh 
a ndéantar seirbhísí a 
sholáthar agus a chur chun 
feidhme.

Caitheamh go maith agus go 
cothrom le daoine.

Critéir oibiachtúla a úsáid 
chun cinntí a dhéanamh.

An iarracht sa bhreis a 
dhéanamh chun tús áite a 
thabhairt d’fhoghlaimeoirí.

Obair i gcomhar le foghlaimeoirí 
chun a riachtanais a thuiscint.

Aiseolas a iarraidh agus 
éisteacht le moltaí trí 
fhéinmheastóireacht.

Bheith lántiomanta d’fhoghlaim 
ó fhéinmheastóireacht agus 
ón teoiric agus taighde 
oideachasúil.   

Na nithe a dhéanfaidh 
Bord Oideachais agus 
Oiliúna Chiarraí:

Dul i ndáil chomhairle 
leis an bhfoireann 
agus le foghlaimeoirí 
trí athbhreithniú agus 
féinmheastóireacht a 
dhéanamh. 

An fhoireann a choinneáil ar 
an eolas faoi fhorbairtí áitiúla 
agus náisiúnta.

Rochtain a thabhairt do gach 
ball foirne ar thacaíocht 
phearsanta aonair tríd an 
gClár Cúnaimh i gComhair 
Fostaithe.

Aonad um Dhearbhú 
Cáilíochta agus Forbairt 
Curaclaim (Breisoideachas 
agus Oiliúint) a chur ar 
bun i mBord Oideachais 
agus Oiliúna Chiarraí chun 
cáilíocht a choinneáil ar bun 
ar fud gach cláir. 

Iniúchadh a dhéanamh 
ar aiseolas a fhaightear 
ó Chigireacht na Roinne 
Oideachais agus Scileanna i 
dtaca leis an tionscnamh Ag 
Breathnú ar an Scoil Againne 
agus le cigireachtaí scoile 
chun caighdeáin cháilíochta 
a shocrú agus a fheabhsú i 
scoileanna.  

Tacaíocht a thabhairt 
do bhealaí chun cinn do 
dhaltaí/do mhic léinn atá 
ag dul i ngleic le bacainní 
de dheasca míbhuntáiste 
sóisialta nó eacnamaíoch, 
iargúltacht tuaithe nó 
míchumais, agus faireachán 
a dhéanamh ar na bealaí 
sin.

Obair go straitéiseach le 
gníomhaireachtaí ábhartha 
chun bealaí chun cinn a 
éascú.  

Caitheamh ar bhealach 
cothrom cothromasach leis 
na baill foirne, na daltaí, 
na mic léinn agus na 
foghlaimeoirí go léir. 

An comhionannas a chur 
san áireamh i ngach plean 
de chuid na heagraíochta.

Forbairt Ghairmiúil Leanúnach 
bhliantúil ábhartha a chur 
ar fáil, agus páirt a ghlacadh 
inti, chun feabhas leanúnach a 
chinntiú.

Deiseanna a thabhairt don lucht 
ardbhainistíochta tabhairt faoi 
chleachtas athmhachnamhach 
leanúnach agus faoi Fhorbairt 
Ghairmiúil Leanúnach.

Tacaíocht agus spreagadh 
a thabhairt do chultúr 
féinmheastóireachta, cleachtais 
athmhachnamhaigh agus 
foghlama ón dea-chleachtas sa 
teoiric oideachais agus oiliúna.  



16

B O R D  O I D E A C H A I S  A G U S  O I L I Ú N A  C H I A R R A Í    

Ár nGealltanais
Geallaimid go ndéanfaimid na nithe seo a leanas:
• Sármhaitheas a chur chun cinn go leanúnach sa teagasc agus san 

oiliúint chun torthaí foghlama ar ardchaighdeán a bhaint amach.

• Gairmiúlacht agus freagrúlacht a chur chun cinn inár seirbhísí 
tacaíochta oideachais agus oiliúna agus inár n-obair riaracháin.

• Béim a leagan ar phearsantacht, éagsúlacht, meas agus díriú ar an 
duine ina (h)iomláine a fhorbairt mar phrionsabal ginearálta dár 
gcuid oibre.

• Seirbhísí oideachais agus oiliúna agus seirbhísí don ógra a 
sholáthar atá cuimsitheach agus il-sainchreidmheach agus a 
chuirtear ar fáil ar bhealach cúramach measúil.

• Tacú le freagrachtaí sibhialta, sóisialta, pobail agus domhanda agus 
aitheantas leanúnach a thabhairt don ról a chomhlíonann an mac 
léinn, an tuismitheoir agus an pobal i soláthar ár seirbhísí.

• Cur chun cinn a dhéanamh ar na cúig thoradh náisiúnta do leanaí 
agus don ógra a chuirtear in iúl sa Chreat Beartais Náisiúnta do 
Leanaí agus do Dhaoine óga 2014-2020 ón Rialtas.

• Dul i mbun comhpháirtíochta leis an lucht tionsclaíochta chun 
aghaidh a thabhairt ar na riachtanais scileanna a éilíonn fostóirí ó 
thaobh geilleagar a bhíonn ag athrú agus tacaíochta de.

• An Ghaeilge a chur chun cinn trí sheirbhísí Bhord Oideachais agus 
Oiliúna Chiarraí.

Ár Ról
Leagtar ról an Bhoird Oideachais agus Oiliúna amach in alt 10 den Acht 
um Boird Oideachais agus Oiliúna, 2013. Áirítear leis:

• Scoileanna aitheanta, lárionaid oideachais agus saoráidí oideachais 
nó oiliúna a bhunú agus a chothabháil ina limistéar feidhme.

• Oideachas agus oiliúint, lena n-áirítear oideachas agus oiliúint 
chun críocha fostaíochta, agus seirbhísí atá coimhdeach i ndáil leis 
an gcéanna a phleanáil, a sholáthar, a chomhordú, agus soláthar an 
chéanna a athbhreithniú ina limistéar feidhme.

• Socruithe a dhéanamh le soláthraithe oideachais nó oiliúna agus 
seirbhísí tacaíochta a sholáthar dóibh de réir alt 22 den Acht.

• Scoláireachtaí a bhunú de réir alt 24 den Acht.

• Ráiteas straitéise a ghlacadh de réir alt 27 den Acht.

• Plean seirbhíse bliantúil a ghlacadh de réir alt 47 den Acht.

• Comhoibriú le haon chomhlacht a bheidh ainmnithe chun na 
feidhmeanna iniúchóireachta inmheánaí faoi alt 52 den Acht a chur 
i gcrích.

• Oideachas agus oiliúint a sholáthar ar iarraidh ó aon chomhlacht, 
agus thar ceann aon chomhlacht, a dhéanann oiliúint a mhaoiniú 
as airgead arna sholáthar don chomhlacht sin ag an Oireachtas.

• Tacú le soláthar, comhordú, riaradh agus measúnú seirbhísí oibre 
ógra ina limistéar feidhme agus cibé faisnéis a iarrfaidh an tAire 
Leanaí agus Gnóthaí Óige i ndáil leis an tacaíocht sin a thabhairt.

• Measúnú a dhéanamh i dtaobh an amhlaidh go bhfuil an modh ar 
a gcomhlíonann sé a chuid feidhmeanna barainneach, éifeachtúil 
agus éifeachtach.

C U I D  8

Ár gCuid Mac Léinn,  
Foghlaimeoirí agus 
Geallsealbhóirí

Ár gCuid Mac Léinn agus Foghlaimeoirí

Scoileanna Náisiúnta Pobail
Cuirfidh na daltaí sin an siollabas Scoile Náisiúnta i gcrích agus 
rachaidh siad ar aghaidh chuig oideachas iar-bhunscoile.

Mic Léinn Iar-bhunscoile Príomhshrutha
Déanfaidh na mic léinn sin an Teastas Sóisearach a chur i gcrích 
agus rachaidh siad ar aghaidh chun an Ardteistiméireacht 
Bhunaithe, an Ardteistiméireacht Fheidhmeach agus Gairmchlár na 
hArdteistiméireachta a chur i gcrích sna hiar-bhunscoileanna atá 
faoinár gcoimirce.

Foghlaimeoirí Breisoideachais agus Oiliúna
Dírímid ar na riachtanais a bhíonn ag ceithre ghrúpa foghlaimeoirí:

• Bonnfhoghlaimeoirí (roimh an nGairmoideachas).  Is é atá sna 
foghlaimeoirí seo i bhformhór na gcásanna ná daoine dífhostaithe, 
luathfhágálaithe scoile nó daoine aonair a bhfuil cáilíochtaí faoi 
bhun oideachas dara leibhéal uachtarach acu.  Is foghlaimeoirí iad 
a bhfuil lagscileanna litearthachta, uimhearthachta agus TF acu, 
agus baineann an chuid is mó díobh leas as ár gcláir oideachais idir 
Leibhéal 1 agus Leibhéal 3 ar an gCreat Náisiúnta Cáilíochtaí.

• Foghlaimeoirí Dul Chun Cinn (Leibhéal 4 ar an gCreat Náisiúnta 
Cáilíochtaí).  Is é atá sna foghlaimeoirí seo i bhformhór na 
gcásanna ná daoine nár chríochnaigh an t-oideachas dara 

leibhéal uachtarach. Níl aon mhórdheacrachtaí 
litearthachta ná uimhearthachta acu, áfach.  Is 
gnách go nglacann siad páirt i gcláir Leibhéal 
4 chun ullmhú dá ndul chun cinn chuig 
gairmchláir ar Leibhéal 5.

• Gairmfhoghlaimeoirí (Leibhéal 5 agus Leibhéal 
6 ar an gCreat Náisiúnta Cáilíochtaí).  Is é 
atá sna foghlaimeoirí seo ná daoine a bhfuil 
cáilíochtaí san oideachas dara leibhéal 
uachtarach acu.  Uaireanta, tagann siad go 
díreach ón iar-bhunscoil chun tabhairt faoi 
chlár Breisoideachais ar Leibhéal 5/6.  Tar 
éis dóibh cláir den sórt sin a chríochnú go 
rathúil, d’fhéadfaidís dul ar aghaidh chuig 
printíseachtaí, chuig an bhfostaíocht nó chuig 
cláir ardoideachais ar Leibhéal 7/8.

• Foghlaimeoirí Forbartha Scileanna Sonracha.  
Glacann na foghlaimeoirí seo páirt i gcláir 
bhreisoiliúna san áit oibre agus in oiliúint 
printíseachta atá á hurrú ag fostóir.

Ár nGeallsealbhóirí

Oibrímid go leanúnach le geallsealbhóirí éagsúla 
i ngach earnáil oideachais agus oiliúna ar bhonn 
náisiúnta agus idirnáisiúnta araon (fianaise 
air sin is ea ár rannpháirtíocht i gcláir Léargas 
agus Erasmus).  Áirítear leis na geallsealbhóirí 
sin mic léinn, foghlaimeoirí, tuismitheoirí, 
caomhnóirí, ranna rialtais, institiúidí oideachais, 
gníomhaireachtaí stáit, comhlachtaí cistiúcháin, 
comhlachtaí rialála agus gairmiúla agus comhlachtaí 
earnála agus ionadaíocha, ach gan a bheith teoranta 
dóibh.

C U I D  9

Ráiteas Misin,  
Luachanna agus 
Spriocanna
Ráiteas Misin
Sochaí foghlama ar feadh an tsaoil i 
gCiarraí a chruthú agus forbairt na 
sochaí sin a chur chun cinn chun go 

mbeidh rochtain ag gach duine 
a chónaíonn ann ar an 

oideachas agus ar an oiliúint 
a theastaíonn chun 

go mbeidh siad 
in ann lán a 
gcumais a 
bhaint amach 
agus chun 
freastal ar a 

riachtanais 
phearsanta, 

shóisialta, 
chultúrtha, 
eacnamaíocha agus 
shibhialta.

SPRIOC 1
Cláir atá Aitheanta agus ar Cháilíocht Dhearbhaithe 

ar Leibhéal Náisiúnta agus Idirnáisiúnta

SPRIOC 2
Teagasc agus Foghlaim ar Ardchaighdeán

SPRIOC 3
Freagairtí Nuálacha Oideachais agus Oiliúna

SPRIOC 4
Rochtain agus Dul Chun Cinn

SPRIOC 5
Comhpháirtíochtaí Táirgiúla a Fhorbairt

SPRIOC 6
Rannpháirtíocht Geallsealbhóirí

SPRIOC 7
Éifeachtacht agus Cuntasacht i Rialachas  

agus i gCeannaireacht

SPRIOC 8
Margaíocht, Brandáil agus Cumarsáid

SPRIOC 9
An Timpeallacht Oibre  

agus Foghlama a Fheabhsú

C U I D  1 0

Ár Spriocanna 
Straitéiseacha

S P R I O C  1 :   
C L Á I R  A T Á  A I T H E A N T A  A G U S  A R  C H Á I L Í O C H T  D H E A R B H A I T H E  A R 
L E I B H É A L  N Á I S I Ú N T A  A G U S  I D I R N Á I S I Ú N T A

Díriú:  Cláir oideachais agus oiliúna a dhearadh agus a sholáthar atá 
deimhnithe, aitheanta agus ar cháilíocht dhearbhaithe ar leibhéal 
náisiúnta agus idirnáisiúnta.

Na nithe a dhéanfaimid:
1. Athbhreithniú a dhéanamh ar na cláir agus na cúrsaí 

breisoideachais agus oiliúna a thairgimid faoi láthair chun a 
chinntiú go bhfuil siad ar comhréim leis an gCreat Náisiúnta 
Cáilíochtaí agus go bhfuil siad aitheanta ar leibhéal idirnáisiúnta.

2. Leanúint lena chinntiú go gcuirtear nósanna imeachta agus próisis 
atá cuí maidir le pleanáil scoile agus le féinmheastóireacht scoile 
chun feidhme i ngach ceann de na hiar-bhunscoileanna faoinár 
gcoimirce.

3. 3. Leanúint ar aghaidh ag tacú le forbairt agus cur chun feidhme 
éifeachtach an Chreata um na Caighdeáin Cháilíochta Náisiúnta 
d’Obair don Aos Óg.

4. A chinntiú go gcuirtear nósanna imeachta dearbhaithe cáilíochta 
chun feidhme go comhsheasmhach i ngach ceann dár gcláir 
oideachais agus oiliúna ar gach leibhéal.

5. Leanúint ar aghaidh ag ullmhú ár scoileanna/ár gcoláistí/
ár n-ionad le haghaidh cigireachtaí seachtracha, cuairteanna 
comhairleacha agus cuairteanna faireacháin dearbhaithe cáilíochta 
agus a chinntiú go gcuirtear moltaí/torthaí na gcigireachtaí/na 
gcuairteanna sin chun feidhme go héifeachtach.

S P R I O C  2 :   
T E A G A S C  A G U S  F O G H L A I M  A R  A R D C H A I G H D E Á N

Díriú:  Feabhas leanúnach a chur ar ár n-acmhainn 
teagaisc agus foghlama agus cultúr feabhsaithe 
leanúnaigh agus foghlama eagraíochta a chur chun 
cinn chun go mbeidh muinín ag gach geallsealbhóir as 
cáilíocht agus ábharthacht ár gcuid clár agus cúrsaí.

Na nithe a dhéanfaimid:
1. Straitéisí dearbhaithe cáilíochta um Fhorbairt 

Ghairmiúil Leanúnach a fhorbairt do gach duine 
a bhfuil ról acu i gcláir a sholáthar, agus tacú leis 
na straitéisí sin.

2. Tacaíocht agus acmhainní a chur ar fáil 
do chleachtais teagaisc agus foghlama atá 
cuimsitheach/difreáilte inár gcuid scoileanna/
coláistí/ionad/clár uile.

3. Tacú le forbairt iomlánaíoch mac léinn 
agus foghlaimeoirí trí chorpoideachas ar 
ardchaighdeán a chur ar fáil ar gach leibhéal, i.e. 
i mbunscoileanna, in iar-bhunscoileanna agus sa 
bhreisoideachas agus oiliúint.

4. Cultúr nuálaíochta agus cleachtais 
athmhachnamhaigh a chothú, lena n-áirítear 
líonraí foghlama agus pobail chleachtais a 
fhorbairt agus an dea-chleachtas a chomhroinnt.

5. Teicneolaíochtaí nua agus teicneolaíochtaí atá ag 
teacht chun cinn a chomhtháthú chun cáilíocht 
an teagaisc agus na foghlama a fheabhsú.

6. Deiseanna a thabhairt do mhic léinn/
foghlaimeoirí a bhfoghlaim a phleanáil agus a 
athbhreithniú go gníomhach.

7. Cultúr a chruthú ina gceiliúrtar barr feabhais agus 
éachtaí foghlaimeoirí agus ball foirne.

8. Cineálacha difriúla cur chuige a chur chun 
feidhme i leith forbairt curaclaim agus clár, 
ar cineálacha cur chuige iad lena gcuirfear 
béim ar an ábhar a oiriúnú do riachtanais 
foghlaimeoirí, fostaithe agus phobal agus do 
phríomhthosaíochtaí scileanna réigiúnacha.

9. A chinntiú go bhfuil gach mac léinn agus 
foghlaimeoir de chuid Bhord Oideachais agus 
Oiliúna Chiarraí in ann foghlaim i dtimpeallacht 
foghlama atá sábháilte agus nua-aimseartha.

10. Cloí le treoirlínte folláine náisiúnta agus iad 
a chur chun cinn, agus a chinntiú go dtugtar 
tacaíocht leordhóthanach do dhaltaí, do mhic 
léinn agus d’fhoghlaimeoirí.

S P R I O C  3 :   
F R E A G A I R T Í  N U Á L A C H A  O I D E A C H A I S  
A G U S  O I L I Ú N A

Díriú:      Réitigh agus freagairtí atá nuálach agus 
cruthaitheach a fhorbairt chun freastal ar na 
riachtanais foghlama agus forbairte a bhíonn ag 
daoine óga agus aosaigh i sochaí a bhíonn ag athrú.

Na nithe a dhéanfaimid:
1. Freagairt go leanúnach d’athruithe ar an 

déimeagrafaic i gCiarraí agus ár soláthar 
seirbhíse a phleanáil dá réir sin, nuair is féidir.

2. Freagairt go héifeachtach do na riachtanais 
atá ag fostóirí agus ag an ngeilleagar trí leas a 
bhaint as réitigh chruthaitheacha nuálacha.

3. Cur leis an inniúlacht atá againn freagairt do na 
dúshláin atá ann i sochaí ilchultúrtha.

4. Leanúint le freagairtí a athnuachan agus le cinn 
nua a fhorbairt chun rannpháirtíocht a mhéadú i 
ngníomhaíochtaí oideachais agus oiliúna.

5. Úsáid deiseanna foghlama solúbtha a chur chun 
cinn, lena n-áirítear foghlaim ar líne, foghlaim 
chumaisc, foghlaim de réir seimeastair agus cláir 
oíche. 

6. I gcomhar le SOLAS, agus ar aon dul leis an 
Straitéis Breisoideachais agus Oiliúna 2014-2019, 
cláir oideachais agus oiliúna a shainaithint agus 
a chur ar fáil chun daoine óga agus aosaigh a 
ullmhú do dhul chun cinn agus do dheiseanna 
fostaíochta amach anseo.

7. Straitéisí a spreagadh a bhfuil mar aidhm leo dul 
i ngleic leis na dúshláin is gá do mhic léinn a 
shárú agus iad ag aistriú ónár gcóras bunscoile 
chuig ár gcuid iar-bhunscoileanna agus coláistí, 
agus acmhainní a chur ar fáil le haghaidh 
fhorbairt na straitéisí sin.

8. Leanúint le tacaíocht a thabhairt don fhorbairt 
ar fhreagairtí riachtanach cuí don ógra i 
gCiarraí.

S P R I O C  4 :   
R O C H T A I N  A G U S  D U L  C H U N  C I N N

Díriú:  Tacú le mic léinn agus le foghlaimeoirí 
rochtain a fháil ar dheiseanna oideachais agus 
oiliúna agus páirt leanúnach a ghlacadh iontu 
agus tacú leo dul chun cinn a dhéanamh ó thaobh 
oideachais, fostaíochta agus/nó forbairt phearsanta 
de.

Na nithe a dhéanfaimid:
1. Réamhfhoghlaim a aithint i gcomhréir le 

treoirlínte náisiúnta chun rochtain a éascú ar 
chláir oideachais agus oiliúna.

2. Tacaíocht oideachais agus gairmthreorach a 
thabhairt d’fhoghlaimeoirí chun rochtain agus 
deiseanna dul chun cinn a uasmhéadú.

3. Ár straitéisí rollaithe foghlaimeoirí a fheabhsú 
laistigh den Bhreisoideachas agus Oiliúint chun 
socrúcháin foghlaimeoirí, rannpháirtíocht agus 
coinneáil inár gcláir a uasmhéadú.

4. Úsáid níos éifeachtaí a bhaint as an 
teicneolaíocht chun dul chun cinn agus torthaí 
foghlaimeoirí a rianú.

5. Straitéisí a chur chun feidhme agus acmhainní 
a chur ar leataobh dóibh chun a chinntiú 
go bhfuil croí-inniúlachtaí (scileanna 
litearthachta, scileanna uimhearthachta, 
scileanna smaointeoireachta criticiúla, scileanna 
digiteacha agus litearthachta ríomhairí agus 
scileanna gnóthaithe poist) leabaithe laistigh 
dár gcláir agus dár gcúrsaí uile.

6. Sraith tacaí a fhorbairt agus a chur chun 
feidhme d’fhoghlaimeoirí, lena n-áirítear tacaí 
míchumais, socrúcháin agus atreoruithe chuig 
gníomhaireachtaí eile, chun dul i ngleic le 
bacainní ar rannpháirtíocht, ar choinneáil agus 
ar dhul chun cinn.

S P R I O C  5 :   
C O M H P H Á I R T Í O C H T A Í  T Á I R G I Ú L A  A  F H O R B A I R T

Díriú: Forbairt a dhéanamh ar chomhpháirtíochtaí 
nua agus feabhas a chur ar chomhpháirtíochtaí atá 
ann cheana le comhlachtaí ábhartha ar leibhéal 
áitiúil, pobail, náisiúnta agus idirnáisiúnta chun an 
leas is mó a bhaint as ár gcumas chun freastal ar 
riachtanais oideachais, oiliúna agus oibre don aos 
óg i gCiarraí.

Na nithe a dhéanfaimid:
1. Leanúint le caidreamh éifeachtach a fhorbairt 

le comhlachtaí fostóirí, le ceardchumainn agus 
le heagraíochtaí ábhartha eile chun taithí oibre 
agus socrúcháin oibre ar ardchaighdeán a chur 
ar fáil dár mic léinn agus dár bhfoghlaimeoirí.

2. Leanúint le hobair i ndlúth-chomhpháirt leis an 
Roinn Oideachais agus Scileanna, leis an Roinn 
Leanaí agus Gnóthaí Óige, leis an Roinn Coimirce 
Sóisialaí, le TUSLA, le SOLAS, le Dearbhú 
Cáilíochta agus Cáilíochtaí Éireann (QQI) agus le 
Boird Oideachais agus Oiliúna Éireann.

3. Leanúint le hobair i ndlúth-chomhpháirt le 
ceardchumainn ábhartha chun feabhas a chur ar 
cháilíocht na seirbhísí a sholáthraímid.

4. Leanúint leis na próisis chomhpháirtíochta, na 
prótacail chomhpháirtíochta agus na nósanna 
imeachta comhpháirtíochta atá ar bun againn a 
athbhreithniú agus a leasú nuair is cuí.

5. Caidreamh nua a fhorbairt le comhlachtaí 
reachtúla ábhartha eile, le heagraíochtaí 
deonacha don ógra agus le heagraíochtaí pobail, 
agus an caidreamh láidir atá againn leosan 
cheana féin a chothú, chun feabhas a chur ar na 
seirbhísí a sholáthraímid don ógra.

6. Cláir de chuid an Aontais Eorpaigh a úsáid 
chun caidreamh le gníomhaireachtaí agus 
comhpháirtíochtaí idirnáisiúnta ábhartha a 
fhorbairt.

7. Obair i gcomhar le Comhpháirtíocht Áineasa 
agus Spóirt Chiarraí chun rannpháirtíocht a 
mhéadú i spórt agus i ngníomhaíocht fhisiciúil.

8. Obair i gcomhpháirt le comhlachtaí ábhartha 
Ealaíon chun na healaíona san oideachas a chur 
chun cinn. 

9. Naisc a fhorbairt le fostóirí chun a chinntiú go 
bhfreagraítear go héifeachtach dá riachtanais i 
ngeilleagar a bhíonn ag athrú.

10. Obair i ndlúth-chomhpháirt leis an gCoiste 
Forbartha Pobail Áitiúil chun a chinntiú go nglactar 
cur chuige níos comhcheangailte i leith cláir 
forbartha áitiúla agus pobail a chur chun feidhme.

S P R I O C  6 :   
R A N N P H Á I R T Í O C H T  G E A L L S E A L B H Ó I R Í 

Díriú:  Cumarsáid a dhéanamh le foghlaimeoirí, le 
baill foirne, le fostóirí, le comhpháirtithe, leis an 
bpobal agus le gníomhaireachtaí agus soláthraithe 
eile oideachais chun feabhas a chur ar cháilíocht, 
díriú agus ábharthacht ár seirbhísí.

Na nithe a dhéanfaimid:
1. Comhairlí mac léinn a athbhreithniú agus a 

fheabhsú inár gcuid scoileanna, coláistí agus 
ionad uile.

2. Comhairlí tuismitheoirí a athbhreithniú agus 
a fheabhsú inár gcuid scoileanna, coláistí agus 
ionad uile.

3. Leanúint le sásraí comhairliúcháin shaincheaptha 
agus chuimsithigh a fhorbairt agus a chur chun 
feidhme lenár ngeallsealbhóirí uile.

4. Dul i mbun idirphlé straitéiseach le SOLAS chun 
straitéisí náisiúnta agus áitiúla a chur chun 
feidhme don bhreisoideachas agus oiliúint.

5. Leanúint le húsáid a bhaint as an aiseolas ó 
gheallsealbhóirí chun bonn eolais a chur faoi 
na cineálacha seirbhísí a chuirimid ar fáil agus 
chun an soláthar reatha a fheabhsú.

6. Leanúint lenár straitéis rannpháirtíochta 
fostóirí a fheabhsú chun riachtanais fostóirí a 
chur ar comhréim ar bhealach níos éifeachtaí 
lenár straitéisí forbartha scileanna.

7. Leanúint le dul i mbun idirphlé le comhlachtaí 
bronnta dámhachtana, QQI ina measc, chun 
cur leis na deiseanna foghlama atá ar fáil dár 
bhfoghlaimeoirí.

8. Dul i dteagmháil go héifeachtach lenár 
bhfoireann chun cáilíocht seirbhíse a fheabhsú, 
chun inniúlacht agus acmhainn a fhorbairt agus 
chun barr feabhais a bhaint amach sa dóigh a 
mbainistímid daoine.

9. Ár ngníomhaíochtaí rannpháirtíochta 
geallsealbhóirí a thomhas chun pleanáil 
chomhcheangailte clár agus seirbhísí agus 
soláthar comhcheangailte clár agus seirbhísí 
a spreagadh chun freastal ar riachtanais i 
gCiarraí.

S P R I O C  7 :   
É I F E A C H T A C H T  A G U S  C U N T A S A C H T  I  R I A L A C H A S  
A G U S  I  g C E A N N A I R E A C H T

Díriú:  A chinntiú go bhfaigheann ár spriocanna 
straitéiseacha tacaíocht éifeachtach ónár bpróisis 
bhainistíochta agus riaracháin chun a áirithiú 
go gcomhlíonfar na caighdeáin is airde ó thaobh 
cuntasachta, comhlíonta agus trédhearcachta de.

Na nithe a dhéanfaimid:
1. Cumarsáid inmheánach reatha a athbhreithniú 

agus straitéis chomhleanúnach cumarsáide 
inmheánaí a fhorbairt agus a bheachtú lena 
gcuirfear ár spriocanna straitéiseacha in 
iúl, lena soiléireofar struchtúir, róil agus 
freagrachtaí eagraíochta ar gach leibhéal 
agus lena dtabharfar aird ar phróisis 
chinnteoireachta.



26

B O R D  O I D E A C H A I S  A G U S  O I L I Ú N A  C H I A R R A Í    

2. Struchtúir agus próisis a athbhreithniú agus a fheabhsú chun cur 
lena éifeachtaí atá an eagraíocht agus leis an dóigh a ndéanaimid 
cumarsáid le gach geallsealbhóir.

3. Ár gcleachtais agus ár mbeartais reatha acmhainní daonna a 
athbhreithniú agus a fheabhsú chun freastal ar na riachtanais 
straitéiseacha atá ag Bord Oideachais agus Oiliúna Chiarraí.

4. Ár n-inniúlachtaí ceannaireachta, bainistíochta agus maoirseachta 
a fhorbairt chun ár spriocanna straitéiseacha a bhaint amach.

5. Ár n-acmhainn pleanála acmhainní agus ár n-acmhainn 
bainistíochta oibríochtúla a fheabhsú ar gach leibhéal den 
eagraíocht.  Bainfimid leas as oiliúint agus as forbairt ghairmiúil 
leanúnach agus cuirfimid struchtúir eagraíochta níos cuí i 
bhfeidhm chun déanamh amhlaidh.

6. Ár gcórais faisnéise bainistíochta a fheabhsú chun go soláthrófar 
leo sonraí atá ábhartha, cruinn agus cothrom le dáta ar fud na 
heagraíochta, ar mhaithe le feabhas a chur ar phleanáil agus ar 
sholáthar seirbhíse agus ar mhaithe lenár straitéis a chomhlánú.

7. Leanúint le hinniúlacht ár mBoird agus na gcoistí gaolmhara a 
fhorbairt maidir le comhlíonadh agus rialachas straitéiseach.

8. Cultúr foghlama leanúnaí agus cleachtais athmhachnamhaigh a 
chur chun cinn.

S P R I O C  8 :   
M A R G A Í O C H T ,  B R A N D Á I L  A G U S  C U M A R S Á I D

Díriú:  Ár seirbhísí a mhargú, ár mbranda a fhorbairt agus cumarsáid a 
dhéanamh lenár ngeallsealbhóirí go léir ar bhealach éifeachtach.

Na nithe a dhéanfaimid:
1. Gach straitéis agus sásra cumarsáide agus caidrimh phoiblí atá i 

bhfeidhm ag Bord Oideachais agus Oiliúna Chiarraí faoi láthair a 
iniúchadh agus a athbhreithniú.

2. Feidhm thiomnaithe cumarsáide a bhunú laistigh de Bhord 
Oideachais agus Oiliúna Chiarraí chun cumarsáid inmheánach agus 
sheachtrach a fheabhsú.

3. Straitéis margaíochta agus caidrimh phoiblí a fhorbairt do Bhord 
Oideachais agus Oiliúna Chiarraí chun fógraíocht, brandáil agus 
earcaíocht foghlaimeoirí a fheabhsú.

4. Scéim Teanga Bhord Oideachais agus Oiliúna 
Chiarraí a chur chun feidhme.

5. Straitéis a fhorbairt le haghaidh úsáid níos 
éifeachtaí a bhaint as teicneolaíocht na meán 
sóisialta ar mhaithe leis an eagraíocht a 
bhrandáil agus a chur chun cinn.

6. Aip fhairsing Bhord Oideachais agus 
Oiliúna Chiarraí a fhorbairt lena húsáid ag 
geallsealbhóirí inmheánacha agus seachtracha.

7. An raon leathan roghanna dul chun cinn atá ar 
fáil d’fhoghlaimeoirí trí chláir Bhord Oideachais 
agus Oiliúna Chiarraí a leagan amach.

8. Foilseacháin chuí a fhorbairt agus a ullmhú do 
mhic léinn agus do thuismitheoirí i bhformáidí 
inrochtana éagsúla, ar foilseacháin iad ina 
míneofar an córas dámhachtana, an comhlacht 
bronnta dámhachtana, an measúnú a dhéanfar 
chun an dámhachtain a bhaint amach agus na 
roghanna dul chun cinn a bhaineann leis an 
dámhachtain.

9. An cur chuige foriomlán cumarsáide inmheánaí 
agus seachtraí a fheabhsú.

S P R I O C  9 :   
A N  T I M P E A L L A C H T  O I B R E  
A G U S  F O G H L A M A  A  F H E A B H S Ú

Díriú:  Na deiseanna oiliúna agus forbartha agus na 
háiseanna atá ar fáil do bhaill foirne a fhorbairt 
agus a bhreisiú ar bhonn leanúnach agus feabhas a 
chur ar an timpeallacht ina n-oibríonn baill foirne 
agus ina bhfoghlaimíonn foghlaimeoirí.

Na nithe a dhéanfaimid:
1. Creidiúnú ‘Scothsheirbhís ó Scothfhostaithe’ a 

bhaint amach ar fud na heagraíochta.

2. Athbhreithniú eagraíochta a sheoladh ina 
ndíreofar ar bheartais, ar struchtúir agus ar 
róil chun a chinntiú go bhfuil siad ag teacht 
le straitéis oideachais agus oiliúna Bhord 
Oideachais agus Oiliúna Chiarraí.

3. Leanúint le cláir shonracha oiliúna agus 
forbartha a cheapadh agus a sholáthar chun 
freastal ar na riachtanais a shainaithnítear tríd 
an bpróiseas bainistíochta feidhmíochta.

4. Leanúint le tacaíocht a thabhairt don scéim 
folláine foirne agus do dheiseanna forbartha 
gairme agus aistrithe poist.

5. Leanúint le cláir agus raon straitéisí 
coisctheacha agus réamhghníomhacha a 
fhorbairt chun meabhairshláinte dhearfach a 
chothú i measc mic léinn, foghlaimeoirí agus 
baill foirne.

6. Úsáid ár n-áiseanna a uasmhéadú agus a 
fheabhsú agus tabhairt faoi iniúchtaí rialta 
sláinte agus sábháilteachta chun cáilíocht na 
dtimpeallachtaí oibre agus foghlama a mhéadú a 
mhéid is féidir.

7. Cláir agus acmhainní a fhorbairt chun tacú le 
Forbairt Ghairmiúil Leanúnach.

8. A chinntiú, de réir na n-acmhainní atá ar fáil, 
go bhfuil gach ceann dár bhfoirgnimh oiriúnach 
do na seirbhísí a chuirtear ar fáil iontu.

9. Tús áite a thabhairt do thionscadail chaipitil/
tógála lena dtacófar le Cláir Bhreisoideachais 
agus Oiliúna a chomhtháthú tuilleadh.

Iarbhunscoileanna

Pobalscoil Náisiúnta

Ionad Oiliúna

 Ionaid VTOS 
(An Scéim Deiseanna Oiliúna Gairmoideachais)

Coláistí Cúrsaí Iar-Ardteistiméireachta

Ionaid Bhreisoideachais agus Oiliúna

Ionad Oideachais Allamuigh

Ionaid Litearthachta d’Aosaigh
agus Oideachas Bunata d’Aosaigh

An Ceannoifig

8

1

1

4

2

5

1

4

1

1Ionaid Spóirt

I O N A I D  B O O  C H I A R R A Í

I O N A I D  F O R - R O C H T A N A

S C O I L E A N N A  A T Á  C H O M H P H Á I R T E A C H  L E I S  
A N  m B O R D  O I D E A C H A I S  A N  O I L Ú N A

Níos mó ná ceád trasna an chontae. 

• Pobalscoil Inbhear Scéine
• Pobalscoil Chorca Dhuibhne
• Scoil Phobail Sliabh Luachra
• Scoil Chuimsitheach Tairbert

C U I D  1 1

An Obair Leanúnach 
Pleanála, Faireacháin  
agus Meastóireachta

I gcás gach ceann de na spriocanna straitéiseacha atá leagtha amach 
thuas, forbrófar táscairí feidhmíochta intomhaiste, idir tháscairí 
cainníochtúla agus tháscairí cáilíochtúla, agus cuirfear ar comhréim 
leis na trí cholún seo a leanas iad:  Scoileanna, an tÓgra agus an 
Ceol; Breisoideachas agus Oiliúint; agus Tacaíocht agus Forbairt 
Eagraíochta.  Déanfar athbhreithniú orthu ar bhonn leanúnach.  A 
bhuí leis an bpróiseas sin, cabhrófar le Bord Oideachais agus Oiliúna 
Chiarraí dul chun cinn i dtreo chomhlíonadh an Ráitis Straitéise a 
shainiú agus a thomhas agus faireachán a dhéanamh air.

An Próiseas
Cuirfear na próisis leanúnacha phleanála agus faireacháin seo a leanas 
i bhfeidhm:

1. Meastóireacht a dhéanamh gach bliain ar a éifeachtaí atá ár 
seirbhísí agus ar an dóigh a bhfuil siad ag teacht leis an Ráiteas 
Straitéise.

2. Tacú leis an obair atá ar siúl chun forbairt, cur chun feidhme agus 
faireachán éifeachtach a dhéanamh ar na próisis phleanála agus 
na nósanna imeachta pleanála a fhorbraítear agus a chuirtear ar 
comhréim leis na trí cholún – mar atá Scoileanna, an tÓgra agus 
an Ceol; Breisoideachas agus Oiliúint; agus Tacaíocht agus Forbairt 
Eagraíochta – agus acmhainní a chur ar fáil don obair sin.

3. Sásraí a fhorbairt chun sonraí atá cuimsitheach, bailí agus iontaofa 
a bhailiú faoinár seirbhísí agus faoina éifeachtaí atá siad.

4. Tionscadail taighde ábhartha a spreagadh chun cur leis an tuiscint 
atá againn ar sholáthar seirbhíse éifeachtach, agus tacaíocht a 
thabhairt do na tionscadail sin.

Torthaí an Phlean Straitéisigh
Is é atá sna nithe seo a leanas na príomhthomhais 
toraidh a úsáidfear chun éifeachtacht an Phlean 
Straitéisigh a mheas:

1. Leibhéal níos airde rollaithe agus coinneála 
foghlaimeoirí agus dul chun cinn méadaithe ina 
measc.

2. Aitheantas méadaithe á thabhairt do bhranda 
Bhord Oideachais agus Oiliúna Chiarraí.

3. Cumarsáid fheabhsaithe inmheánach agus 
sheachtrach.

4. Freagrúlacht mhéadaithe d’éilimh áitiúla ar 
scileanna.

5. Fianaise ar nuálaíocht i dteagasc agus foghlaim.  

6. Úsáid níos fearr á baint as an teicneolaíocht 
le haghaidh foghlama, pleanála agus 
leithdháileadh acmhainní.

7. Comhar méadaithe idirghníomhaireachta.

8. Rannpháirtíocht mhéadaithe foirne agus 
meanma mhéadaithe ina measc.

9. Caidreamh níos láidre a fhorbairt le fostóirí.

Scaipeadh na bhFionnachtana
Comhroinnfear méadracht agus fionnachtana 
feidhmíochta le gach geallsealbhóir chun aird 
a tharraingt ar an rannchuidiú a dhéanann an 
t-oideachas agus an oiliúint i gCiarraí. 

A G U I S Í N Í  |  A G U I S Í N  0 1

Comhaltaí Boird  
Bhord Oideachais  
agus Oiliúna Chiarraí 
(amhail an 1 Mí na Nollag 2017)

An Comh. Jim Finucane An. Comh. Terry O’Brien

An Comh. Séamus Cosaí Fitzgerald An. Comh. Jimmy Moloney

An Comh. Damian Quigg An Comh. Norma Foley

An Comh. Norma Moriarty An. Comh. Michael Cahill

An Comh. John Francis Flynn An Comh. Aoife Thornton

An Comh. Pa Daly An Comh. Niall Kelleher

Bríd McElligott Uas. Mary McGillycuddy Uas.

An tUas. Eugene Moriarty An tUas. Noel Keenan

Maria O’Gorman Uas. Mary Anne Slattery Uas.

Francisse Walsh Uas. An tAthair Ger Godley

 An tUas. Leonard O’Donnell, 
 suaimhneas síoraí dá anam

Scoileanna, Coláistí, Ionaid agus 
Seirbhísí i mBord Oideachais  
agus Oiliúna Chiarraí

Bunscoil
Pobalscoil Náisiúnta an Dá Mhíle

Iar-bhunscoileanna
Castleisland Community College
Causeway Comprehensive School
Coláiste na Sceilge, Cathair Saidhbhín
Gaelcholáiste Chiarraí, Trá Lí
Coláiste Pobail Chill Airne
Coláiste Pobail Chill Orglan
Coláiste na Ríochta, Lios Tuathail 
Coláiste Gleann Lí, Trá Lí 

An Iar-Ardteistiméireacht
Coláiste na Sceilge, Cathair Saidhbhín
Coláiste Pobail Chill Airne
Coláiste Breisoideachais Chiarraí Thuaidh,  
 Lios Tuathail
Coláiste Breisoideachais Chiarraí i dTrá Lí

Ionad Oiliúna
Ionad Oiliúna Bhord Oideachais agus Oiliúna 
Chiarraí, Móin an Bhaile, Trá Lí.

Ionaid Bhreisoideachais agus Oiliúna
Ionad Aosoideachais Uí Chonaill, Cathair Saidhbhín
Ionad Aosoideachais An Tóchar, an Tóchar
Ionad Aosoideachais Neidín
Tech Amergin Ionad Pobail Oideachas agus Elaíne,  
 an Coireán
Ionad Breisoideachais agus Oiliúna an Daingin

An Scéim Deiseanna Oiliúna 
Gairmoideachais (VTOS)
Ionad VTOS Thrá Lí, an Chlais Thiar,  
 Trá Lí, Co. Chiarraí.
Ionad VTOS Chill Airne, Ivy House, Carrchlós na 
 Sráide Nua, Cill Airne, Co. Chiarraí.
Ionad VTOS Lios Tuathail, Coláiste Breisoideachais 
 Chiarraí Thuaidh, Lios Tuathail, Co. Chiarraí.
Ionad VTOS agus Ógtheagmhála Chiarraí Theas,  
 an Lóiste, Sráid an Mhargaidh, Cill Orglan, 
 Ionad Aosoideachais Uí Chonaill, 
 Cathair Saidhbhín, Co. Chiarraí.

Ógtheagmháil
Cuireann an Bord Oideachais agus Oiliúna 
Ógtheagmháil ar fáil inár n-Ionaid i gCill Áirne, 
i gCiarraí Theas, i dTrá Lí agus i gcomhphánt le 
Seirbhís Óige Dheoise Chiarraí i dTrá Lí, i gCill 
Áirne agus i Lios Tuathail freisin.

Litearthacht agus Oideachas Bunata Aosach
Ionad Litearthacht agus Oideachas Bunata Aosach Trá Lí,  
 Áras an Phobail, Lána an Déin, Trá Lí, Co. Chiarraí
Ionad Aosoideachais Uí Chonaill, Cathair Saidhbhín, Co. Chiarraí
Ionad Pobail Oileán Ciarraí, Killegane, Oileán Ciarraí, Co. Chiarraí
Ionad Breisoideachais agus Oiliúna an Daingin, Teach na Ríseach,
 Sráid na nGabhar, an Daingean, Co. Chiarraí
Ionad Aosoideachais Neidín, Ardán an Chloig, Neidín, Co. Chiarraí
Seirbhís Aosfhoghlama, Cill Áirne, An Chéad Urlár,  
 37, an tSráid Ard, Cill Airne, Co. Chiarraí
Ionad Aosoideachais Cill Orglan, An Lóiste, Sráid an Mhargaidh,  
 Cill Orglan, Co. Chiarraí
Ionad Bunata Aosach Lios Tuathail,  
 58, Sráid an Teampaill, Lios Tuathail, Co. Chiarraí

An Tionscnamh um Fhilleadh ar an Oideachas (BTEI)
Arna sholáthar in Ionaid de chuid Bhord Oideachais agus Oiliúna 
Chiarraí agus in ionaid for-rochtana ar fud an chontae.

Oideachas Pobail
Arna sholáthar in Ionaid de chuid Bhord Oideachais agus Oiliúna 
Chiarraí agus i bpobail ar fud an chontae.

An Clár Ranganna Oíche
Coláiste Gleann Lí, Trá Lí
Coláiste Pobail Chill Airne
Coláiste Pobail Chill Orglan
Coláiste na Ríochta, Lios Tuathail 
Cúig Ionad Breisoideachais agus Oiliúna

An tSeirbhís Treorach agus Faisnéise d’Aosaigh
Arna soláthar ar fud an chontae.

Oideachas agus Oiliúint Allamuigh agus Comhshaoil
Ionad Oideachais agus Oiliúna Allamuigh Cheapaigh na Lao  
Ionad Oideachais Pháirc Náisiúnta Chill Airne

Spórt
Ionad Réigiúnach Spóirt agus Fóillíochta Thrá Lí, Cuideachta faoi 
Theorainn Ráthaíochta faoi chomhúinéireacht Bhord Oideachais agus 
Oiliúna Chiarraí agus Chomhairle Contae Chiarraí.

Teimpléad don Obair Leanúnac 
Pleanála, Faireacháin agus 
Meastóireachta  

SPRIOC DÍRIÚ
GNÍOMHARTHA BAINTE 

AMACH 
IN 2018

CEANNASAÍ
NA NITHE A DHÉANFAIMID

Sprioc 1

Cláir atá 
Aitheanta 
agus ar 
Cháilíocht 
Dhearbhaithe 
ar Leibhéal 
Náisiúnta 
agus 
Idirnáisiúnta

Cláir 
oideachais 
agus oiliúna 
a dhearadh 
agus a 
sholáthar atá 
deimhnithe, 
aitheanta 
agus ar 
cháilíocht 
hearbhaithe 
ar leibhéal 
náisiúnta 
agus 
idirnáisiúnta.

1. Athbhreithniú a dhéanamh ar na cláir agus na cúrsaí 
breisoideachais agus oiliúna a thairgimid faoi láthair 
chun a chinntiú go bhfuil siad ar comhréim leis 
an gCreat Náisiúnta Cáilíochtaí agus go bhfuil siad 
aitheanta ar leibhéal idirnáisiúnta.

2. Leanúint lena chinntiú go gcuirtear nósanna 
imeachta agus próisis atá cuí maidir le pleanáil 
scoile agus le féinmheastóireacht scoile chun 
feidhme i ngach ceann de na hiar-bhunscoileanna 
faoinár gcoimirce.

3. Leanúint ar aghaidh ag tacú le forbairt agus cur chun 
feidhme éifeachtach an Chreata um na Caighdeáin 
Cháilíochta Náisiúnta d’Obair don Aos Óg.

4. A chinntiú go gcuirtear nósanna imeachta 
dearbhaithe cáilíochta chun feidhme go 
comhsheasmhach i ngach ceann dár gcláir 
oideachais agus oiliúna ar gach leibhéal.

5. Leanúint ar aghaidh ag ullmhú ár scoileanna/
ár gcoláistí/ár n-ionad le haghaidh cigireachtaí 
seachtracha, cuairteanna comhairleacha agus 
cuairteanna faireacháin dearbhaithe cáilíochta agus a 
chinntiú go gcuirtear moltaí/torthaí na gcigireachtaí/
na gcuairteanna sin chun feidhme go héifeachtach.

